
2025/0170 (NLE) 

Proposta għal 

DEĊIŻJONI TA’ IMPLIMENTAZZJONI TAL-KUNSILL 

li temenda d-Deċiżjoni ta’ Implimentazzjoni tal-Kunsill (UE) ST 11047/21 INIT; ST 

11047/21 ADD 1) tat-8 ta’ Settembru 2021 dwar l-approvazzjoni tal-valutazzjoni tal-

pjan għall-irkupru r-reżiljenza għaċ-Ċekja 

IL-KUNSILL TAL-UNJONI EWROPEA, 

Wara li kkunsidra t-Trattat dwar il-Funzjonament tal-Unjoni Ewropea,  

Wara li kkunsidra r-Regolament (UE) 2021/241 tal-Parlament Ewropew u tal-Kunsill tat-12 

ta’ Frar 2021 li jistabbilixxi l-Faċilità għall-Irkupru u r-Reżiljenza1, u b’mod partikulari l-

Artikolu 20(1) tiegħu, 

Wara li kkunsidra l-proposta tal-Kummissjoni Ewropea, 

Billi: 

(1) Wara l-preżentazzjoni tal-pjan nazzjonali għall-irkupru u r-reżiljenza (“RRP”, 

recovery and resilience plan) miċ-Ċekja fl-1 ta’ Ġunju 2021, il-Kummissjoni 

pproponiet il-valutazzjoni pożittiva tagħha lill-Kunsill. Il-Kunsill approva l-

valutazzjoni pożittiva permezz tad-Deċiżjoni ta’ Implimentazzjoni tal-Kunsill tat-8 ta’ 

Settembru 20212. Dik id-Deċiżjoni ta’ Implimentazzjoni tal-Kunsill ġiet emendata fis-

17 ta’ Ottubru 20233 u fis-16 ta’ Ottubru 20244. 

(2) Fis-17 ta’ April 2025, iċ-Ċekja għamlet talba motivata lill-Kummissjoni biex tagħmel 

proposta biex tiġi emendata d-Deċiżjoni ta’ Implimentazzjoni tal-Kunsill tat-8 ta’ 

Settembru 2021 f’konformità mal-Artikolu 21(1) tar-Regolament (UE) 2021/241 għar-

raġuni li l-RRP parzjalment ma għadux jista’ jinkiseb minħabba ċirkostanzi oġġettivi. 

Abbażi ta’ dan, iċ-Ċekja ppreżentat RRP emendat. 

Emendi bbażati fuq l-Artikolu 21 tar-Regolament (UE) 2021/241  

(3) L-emendi tal-RRP ippreżentati miċ-Ċekja minħabba ċirkostanzi oġġettivi 

jikkonċernaw 83 miżura.  

(4) Iċ-Ċekja spjegat li 16-il miżura ġew emendati biex jimplimentaw alternattivi aħjar 

sabiex tinkiseb l-ambizzjoni oriġinali tal-miżura. Dan jikkonċerna l-mira 65 taħt l-

investiment 11 (Ambjent ta’ esperimentazzjoni regolatorja diġitali f’konformità mal-

prijoritajiet tal-UE) taħt il-komponent 1.4 (Ekonomija u Soċjetà Diġitali, Start-Ups 

Innovattivi u Teknoloġija Ġdida), il-mira 69 taħt l-investiment 1 (Hubs ta’ 

                                                 
1 ĠU L 57, 18.2.2021, p. 17. 
2 ST 11047/21 INIT; ST 11047/21 ADD 1 u ST 11047/21 ADD 1 COR 1. 
3 ST 13383/1/23, 13383/23 REV 1 u ST 13383/1/23 ADD 1 REV 1. 
4 ST 14663/24; ST 14663 ADD 1 REV 2 

Innovazzjoni Diġitali Ewropej u nazzjonali) u l-mira 70 taħt l-investiment 2 (Faċilità 

Ewropea għall-Ittestjar u l-Esperimentazzjoni ta’ Referenza) taħt il-komponent 1.5 

(Trasformazzjoni Diġitali tal-Intrapriżi), l-istadju importanti 73 u l-mira 74 taħt ir-

riforma 1 (Implimentazzjoni tal-liġi l-ġdida dwar il-kostruzzjoni u l-liġi dwar it-

tqassim f’żoni fil-prattika), l-istadju importanti 75 taħt l-investiment 1 (Ħolqien ta’ 

sistema ta’ informazzjoni ċentrali ġdida (“AIS”)) u l-istadju importanti 76 taħt l-

investiment 2 (Żvilupp u użu ta’ data tal-amministrazzjoni pubblika fl-ippjanar 

spazjali) taħt il-komponent 1.6 (Aċċelerazzjoni u Diġitalizzazzjoni tal-Proċess tal-

Bini), il-miri 81 u 82 taħt ir-riforma 1 (Il-ħolqien ta’ alternattivi għat-trasport bit-triq 

intensiv fl-enerġija u fl-ispazju) taħt il-komponent 2.1 (Trasport Sostenibbli), l-

investiment 2 (Ġestjoni tal-Ilma tax-xita f’agglomerazzjonijiet urbani) taħt il-

komponent 2.9 (Promozzjoni tal-Bijodiversità u l-Ġlieda Kontra n-Nixfa), il-miri 189, 

190 u 191 taħt l-investiment 2 (Żieda fil-kapaċità tal-faċilitajiet għall-indukrar tat-tfal) 

u l-miri 195, 196 u 197 taħt l-investiment 3 (Żvilupp u modernizzazzjoni tal-

infrastruttura tal-kura soċjali) taħt il-komponent 3.3 (Modernizzazzjoni tas-Servizzi 

tal-Impjiegi u l-Iżvilupp tas-Suq tax-Xogħol), il-mira 201, l-istadju importanti 349 u l-

mira 350 taħt l-investiment 1 (L-iżvilupp ta’ linja ġdida ta’ strumenti ta’ kważi ekwità 

u ta’ self ekoloġiku li jappoġġaw l-intraprenditorija) taħt il-komponent 4.2 (Strumenti 

Ġodda ta’ Kważi-Ekwità għall-Promozzjoni tal-Intraprenditorija u l-Iżvilupp tal-Bank 

tal-Garanzija u l-Iżvilupp Ċek-Moravjan (ČMZRB) bħala Bank Nazzjonali tal-

Iżvilupp), il-mira 234 taħt l-investiment 2 (Kura ta’ riabilitazzjoni għall-pazjenti li 

jirkupraw minn kundizzjonijiet kritiċi) taħt il-komponent 6.1 (Żieda fir-Reżiljenza tas-

Sistema tas-Saħħa), l-istadji importanti 302 u 303 taħt ir-riforma 2 (Aċċellerazzjoni u 

diġitalizzazzjoni tal-proċess tal-permessi għas-sorsi ta’ enerġija rinnovabbli) taħt il-

komponent 7.1 (Infrastruttura tal-Enerġija Rinnovabbli u tal-Elettriku (REPowerEU)), 

l-istadju importanti 318 taħt ir-riforma 1 (Punti uniċi ta’ servizz għall-komunitajiet tal-

enerġija u r-rinnovazzjonijiet tal-effiċjenza enerġetika) taħt il-komponent 7.3 (Riforma 

Komprensiva tal-Konsulenza fuq il-Mewġa ta’ Rinnovazzjoni fir-Repubblika Ċeka) u 

l-istadju importanti 335 taħt ir-riforma 4 (Kundizzjonijiet abilitanti għal infrastruttura 

tal-fjuwils alternattivi b’emissjonijiet żero) u l-mira 338 taħt l-investiment 1 (Miżura 

msaħħa: Għajnuna għax-xiri ta’ vetturi – vetturi b’emissjonijiet żero għal kumpaniji 

privati) taħt il-komponent 7.5 (Dekarbonizzazzjoni tat-Trasport bit-Triq). Abbażi ta’ 

dan, iċ-Ċekja talbet li testendi l-iskeda ta’ żmien għall-implimentazzjoni u tispeċifika 

aktar id-deskrizzjoni tal-miżura tal-mira 65 u li testendi l-iskeda ta’ żmien għall-

implimentazzjoni tal-istadju importanti 303. Barra minn hekk, iċ-Ċekja talbet li tneħħi 

l-istadji importanti 75 u 76 u l-miri 189 u 197. Barra minn hekk, iċ-Ċekja talbet li 

testendi l-kamp ta’ applikazzjoni tas-servizzi tal-miri 69 u 70 billi tippermetti l-

forniment ta’ servizzi ulterjuri u taġġusta d-deskrizzjoni tal-miżura tagħha kif xieraq. 

Barra minn hekk, iċ-Ċekja talbet li tallinja d-deskrizzjoni tal-istadju importanti 302 u 

l-indikatur tal-istadju importanti 318 mal-qafas regolatorju nazzjonali. Barra minn 

hekk, iċ-Ċekja talbet li tissimplifika r-rekwiżiti fl-istadju importanti 73, il-mira 74 u 

fid-deskrizzjonijiet tal-miżuri rispettivi tagħhom. Barra minn hekk, iċ-Ċekja talbet li 

taġġusta l-unità tal-kejl u d-deskrizzjonijiet tal-miri 81 u 82 inkluża d-deskrizzjoni tal-

miżura tagħhom. Barra minn hekk, iċ-Ċekja talbet li tqiegħed l-enfasi fuq faċilitajiet 

ġodda ta’ qabel l-iskola tal-miri 190 u 191 u d-deskrizzjoni tal-miżura tagħhom. Barra 

minn hekk, iċ-Ċekja talbet li tgħaqqad flimkien il-miri 195 u 196 u li taġġusta d-

deskrizzjoni tal-miżura kif xieraq. Barra minn hekk, iċ-Ċekja talbet li tbiddel in-natura 

tal-istrument finanzjarju rifless fil-mira 201, li żżid l-istadju importanti 349 u l-mira 

350 u li tbiddel id-deskrizzjoni tal-miżura sottostanti kif xieraq. Barra minn hekk, iċ-

Ċekja talbet li testendi l-kamp ta’ applikazzjoni tal-mira 234 u d-deskrizzjoni tal-

miżura tagħha. Barra minn hekk, iċ-Ċekja talbet li tissostitwixxi l-azzjoni taħt l-istadju 

importanti 335 u fid-deskrizzjoni tal-miżura relatata tagħha. Barra minn hekk, iċ-Ċekja 

talbet li tittrasferixxi l-fokus tal-mira 338 u d-deskrizzjoni tal-miżuri tagħha għall-

vetturi. Barra minn hekk, iċ-Ċekja talbet li temenda d-deskrizzjoni tal-miżura tal-

investiment 2 taħt il-komponent 2.9. Id-Deċiżjoni ta’ Implimentazzjoni tal-Kunsill tat-

8 ta’ Settembru 2021 jenħtieġ li tiġi emendata skont dan.   

(5) Iċ-Ċekja spjegat li ġew emendati ħames miżuri biex jiġu implimentati alternattivi aħjar 

sabiex tiżdied l-ambizzjoni tal-miżura. Dan jikkonċerna l-istadju importanti 43 u l-

mira 44 tal-investiment 3 (Appoġġ għall-iżvilupp tal-infrastruttura mobbli 5G f’żoni 

bojod b’investiment rurali intensiv) taħt il-komponent 1.3 (Networks Diġitali ta’ 

Kapaċità Għolja), l-istadju importanti 258 taħt l-investiment 2 (Titjib tas-sistema ta’ 

ġestjoni għas-servizzi diġitalizzati) taħt il-komponent 1.7 (Trasformazzjoni Diġitali 

tal-Amministrazzjoni Pubblika), il-miri 117 taħt l-investiment 2 (L-infrastruttura tal-

bini – Punti tal-irriċarġjar għall-kumpaniji privati), u l-mira 119 taħt l-investiment 4 

(Investiment 4: Għajnuna għax-xiri ta’ vetturi – vetturi (elettriċi, H2,) għal kumpaniji 

privati) taħt il-komponent 2.4 (Mobbiltà Nadifa), u l-miri 282 u 283 taħt ir-riforma 3 

(Appoġġ finanzjarju għat-tħejjija ta’ proġetti f’konformità mal-objettivi tal-UE) taħt il-

komponent 4.1 (Appoġġ Sistemiku għall-Investiment Pubbliku). Abbażi ta’ dan, iċ-

Ċekja talbet li żżid l-ambizzjoni tal-implimentazzjoni tal-istadju importanti 43 u l-mira 

44, il-miri 117 u 119 rispettivament. Barra minn hekk, iċ-Ċekja talbet li tgħaqqad il-

miri 282 u 283 u żżid l-għadd ta’ proġetti appoġġati taħt il-miżura. Barra minn hekk, 

iċ-Ċekja talbet li testendi l-kamp ta’ applikazzjoni tal-istadju importanti 258 billi żżid 

l-għadd ta’ attivitajiet li għandhom jiġu implimentati. Id-Deċiżjoni ta’ 

Implimentazzjoni tal-Kunsill tat-8 ta’ Settembru 2021 jenħtieġ li tiġi emendata skont 

dan.  

(6) Iċ-Ċekja spjegat li 45 miżura ġew emendati biex tiġi implimentata alternattiva aħjar li 

tippermetti li jitnaqqas il-piż amministrattiv, filwaqt li xorta jintlaħqu l-objettivi tal-

miżuri rispettivi. Dan jikkonċerna l-mira 5 taħt ir-riforma 2 (e-Saħħa), l-istadju 

importanti 9 u l-mira 10 taħt l-investiment 1 (Servizzi diġitali għall-utenti finali), l-

istadju importanti 11 u l-mira 245 taħt l-investiment 2 (Żvilupp ta’ data miftuħa u fond 

tad-data pubblika) taħt il-komponent 1.1 (Servizzi Diġitali għaċ-Ċittadini u n-

Negozji), l-istadju importanti 21 taħt l-investiment 2 (Żvilupp ta’ reġistri u faċilitajiet 

ewlenin għall-gvern elettroniku), l-istadju importanti 28 taħt ir-riforma 2 (Żvilupp ta’ 

sistemi li jappoġġaw l-eSaħħa), il-mira 31 taħt l-investiment 4 (Il-ħolqien tal-

kundizzjonijiet għall-ġustizzja diġitali), il-mira 248 taħt l-investiment 5 (Iż-żieda tal-

investiment fiċ-ċibersigurtà) u l-mira 249 taħt l-investiment 6 (Żvilupp ta’ sistemi ta’ 

informazzjoni fil-qasam soċjali) taħt il-komponent 1.2 (Sistemi ta’ Amministrazzjoni 

Pubblika Diġitali), il-miri 36 u 37 taħt ir-riforma 2 (Appoġġ għall-iżvilupp tal-

ekosistema tal-5G), il-mira 38 taħt l-investiment 1 (Il-Bini ta’ konnessjoni ta’ kapaċità 

għolja), u l-istadju importanti 45 u l-mira 46 taħt l-investiment 4 (Attivitajiet ta’ 

riċerka xjentifika relatati mal-iżvilupp ta’ networks u servizzi 5G) taħt il-komponent 

1.3 (Networks Diġitali ta’ Kapaċità Għolja), l-istadju importanti 47 taħt ir-riforma 1 

(Riforma istituzzjonali tas-sistema ta’ ġestjoni għat-trasformazzjoni diġitali inkluża l-

istrateġija RIS 3), il-mira 49 taħt ir-riforma 2 (Grupp Konġunt ta’ Appoġġ u 

Ċertifikazzjoni tat-Teknoloġiji Strateġiċi mal-Bord tat-Teknoloġiji Strateġiċi), il-mira 

60 taħt l-investiment 8 (It-trawwim tal-intraprenditorija u tad-ditti innovattivi) u l-

istadju importanti 66 taħt l-investiment 12 (Il-bini ta’ infrastruttura tal-komunikazzjoni 

kwantistika) taħt il-komponent 1.4 (Ekonomija u Soċjetà Diġitali, Start-Ups 

Innovattivi u Teknoloġija Ġdida), il-mira 71 taħt l-investiment 3 (It-trasformazzjoni 

diġitali tal-kumpaniji tal-manifattura u mhux tal-produzzjoni u ż-żieda tar-reżiljenza 

tagħhom) taħt il-komponent 1.5 (Trasformazzjoni Diġitali tal-Intrapriżi), il-mira 261 

taħt l-investiment 3 (It-titjib tal-ambjent Appoġġ għal (appoġġ għall-infrastruttura 

ferrovjarja)), il-mira 106 taħt l-investiment 2 (Titjib tal-effiċjenza enerġetika tas-

sistemi tat-tidwil pubbliku) taħt il-komponent 2.2 (Tnaqqis tal-Konsum tal-Enerġija 

fis-Settur Pubbliku), il-mira 112 taħt l-investiment 1 (Żvilupp ta’ sorsi ġodda tal-

enerġija fotovoltajka) taħt il-komponent 2.3 (Tranżizzjoni lejn Sorsi ta’ Enerġija Aktar 

Nadifa), l-investiment 1 (Rinnovazzjoni u rivitalizzazzjoni tal-bini għall-iffrankar tal-

enerġija) taħt il-komponent 2.5 (Rinnovazzjoni tal-Bini u Protezzjoni tal-Ajru), il-mira 

133 taħt l-investiment 1 (Protezzjoni kontra l-għargħar), il-miri 137 u 138 taħt l-

investiment 3 (Konsolidazzjoni tal-art) u l-mira 141 taħt l-investiment 4 (Il-bini ta’ 

foresti reżiljenti għat-tibdil fil-klima) taħt il-komponent 2.6 (Il-Protezzjoni tan-Natura 

u l-Adattament għat-Tibdil fil-Klima), l-istadju importanti 148 taħt l-investiment 1 (L-

infrastruttura tar-riċiklaġġ tal-bini) taħt il-komponent 2.7 (Ekonomija Ċirkolari, 

Riċiklaġġ u Skart Industrijali), l-istadju importanti 160 taħt ir-riforma 1 (Emenda 

għall-Att dwar il-Ġestjoni tal-Ilma), u l-istadju importanti 165 u l-miri 166 u 167 taħt 

l-investiment 4 (Adattament tal-ekosistemi akkwatiċi, mhux forestali u tal-foresti għat-

tibdil fil-klima) taħt il-komponent 2.9 (Il-Promozzjoni tal-Bijodiversità u l-Ġlieda 

kontra n-Nixfa), l-investiment 1 (Faċilità ta’ self konċessjonali), l-investiment 2 

(Faċilità ta’ self subordinat) u l-investiment 3 (Faċilità ta’ Koinvestiment) taħt il-

komponent 2.10 (Akkomodazzjoni Affordabbli), l-istadju importanti 170 taħt l-

investiment 1 (Implimentazzjoni tal-kurrikulu rivedut u l-ħiliet diġitali tal-għalliema) 

taħt il-komponent 3.1 (Innovazzjoni fl-Edukazzjoni fil-Kuntest tad-Diġitalizzazzjoni), 

il-mira 181 u l-istadju importanti 182 taħt ir-riforma 2 (Appoġġ tal-iskejjel 

żvantaġġati) taħt il-komponent 3.2 (Adattament tal-Programmi tal-Iskejjel), l-istadji 

importanti 185 u 188 taħt ir-riforma 1 (Żvilupp ta’ politiki tas-suq tax-xogħol), l-

istadju importanti 276 taħt ir-riforma 4 (Riforma fil-kura tat-tfal f’riskju) u l-mira 187 

taħt l-investiment 1 (Żvilupp ta’ politiki tas-suq tax-xogħol) taħt il-komponent 3.3 

(Modernizzazzjoni tas-Servizzi tal-Impjiegi u l-Iżvilupp tas-Suq tax-Xogħol), il-mira 

218 u l-istadju importanti 220 taħt ir-riforma 1 (Riforma leġiżlattiva li tintroduċi 

finanzjament b’diversi sorsi tal-istituzzjonijiet kulturali u r-reġistrazzjoni tal-artisti), il-

mira 221 taħt l-investiment 2 (Diġitalizzazzjoni tas-setturi kulturali u kreattivi) u l-

mira 222 taħt l-investiment 3 (Vawċers kreattivi) taħt il-komponent 4.5 (Żvilupp tas-

Settur Kulturali u Kreattiv), il-miri 306 u 307 u l-istadju importanti 308 taħt ir-riforma 

3 (It-titjib tal-prevedibbiltà, it-trasparenza u d-disponibbiltà tal-proċess ta’ konnessjoni 

mal-grilja) taħt il-komponent 7.1 (L-Enerġija Rinnovabbli u l-Infrastruttura tal-

Elettriku (REPowerEU)), l-istadju importanti 310 taħt ir-riforma 3 (Ċentru tad-Data 

dwar l-Elettriku), l-istadji importanti 313 u 314 taħt ir-riforma 1 (Komunitajiet tal-

enerġija) u l-istadju importanti 316 taħt ir-riforma 2 (Qafas dwar il-Ħżin tal-Enerġija u 

l-flessibbiltà mhux fossili) taħt il-komponent 7.2 (Appoġġ għad-deċentralizzazzjoni u 

d-diġitalizzazzjoni tas-settur tal-enerġija (REPowerEU)), il-mira 327 taħt l-investiment 

1 (Strateġiji ta’ Tranżizzjoni Sostenibbli u Ekoloġika) taħt il-komponent 7.4 

(Adattament għall-Iskejjel – Promozzjoni tal-Ħiliet Ekoloġiċi u s-Sostenibbiltà fl-

Universitajiet (REPowerEU)), l-istadju importanti 332 taħt ir-riforma 2 (Miżuri tat-

taxxa b’appoġġ għall-mobbiltà b’emissjonijiet żero), taħt il-komponent 7.5 

(Dekarbonizzazzjoni tat-Trasport bit-Triq), l-istadju importanti 342 taħt ir-riforma 1 

(Opinjoni ambjentali unika) u l-istadju importanti 344 u l-miri 345 u 346 taħt ir-

riforma 2 (Żoni ta’ aċċellerazzjoni rinnovabbli) taħt il-komponent 7.7 (Proċess ta’ 

Simplifikazzjoni tal-Permess Ambjentali u Definizzjoni ta’ Żoni għall-Iżvilupp ta’ 

Sorsi ta’ Enerġija Rinnovabbli (REPowerEU)). Abbażi ta’ dan, iċ-Ċekja talbet li 

tnaqqas u tispeċifika aktar ir-rekwiżiti tal-mira 248 tal-istadju importanti 165 u d-

deskrizzjonijiet tal-miżuri rispettivi tagħhom. Barra minn hekk, iċ-Ċekja talbet li 

tneħħil-miri 166 u 167. Barra minn hekk, iċ-Ċekja talbet li tispeċifika r-rekwiżiti u l-

kamp ta’ applikazzjoni tal-istadji importanti 9 u 310 u l-miri 49, 249 u 342 u d-

deskrizzjonijiet tal-miżuri rispettivi tagħhom. Barra minn hekk, iċ-Ċekja talbet li 

tneħħi d-duplikazzjonijiet u jitwessa’ l-kamp ta’ applikazzjoni tal-mira 71 u l-istadju 

importanti 170 u d-deskrizzjonijiet tal-miżuri rispettivi tagħhom. Barra minn hekk, iċ-

Ċekja talbet li tirrevedi l-formulazzjoni tal-istadju importanti 148, l-istadji importanti 

185 u 188 u d-deskrizzjoni tal-miżura tagħhom biex tirrifletti terminoloġija legali 

xierqa. Barra minn hekk, iċ-Ċekja talbet li testendi l-iskeda ta’ żmien għall-

implimentazzjoni u tallinja l-formulazzjoni mal-qafas legali applikabbli tal-istadju 

importanti 344 u l-miri 345 u 346 u d-deskrizzjonijiet tal-miżuri tagħhom. Barra minn 

hekk, iċ-Ċekja talbet li tneħħi d-duplikazzjonijiet fil-miri 306, 307 u 308. Barra minn 

hekk, iċ-Ċekja talbet li tispeċifika r-rekwiżiti u li tallinja l-formulazzjoni tal-istadji 

importanti 313 u 314 mal-qafas regolatorju applikabbli. Barra minn hekk, iċ-Ċekja 

talbet li tispeċifika aħjar il-gruppi fil-mira tal-mira 187 u l-mira 181 flimkien mad-

deskrizzjoni tal-miżura tagħha. Barra minn hekk, iċ-Ċekja talbet li tallinja t-

terminoloġija mat-termini tekniċi applikabbli u tneħħi partijiet mhux relatati tal-istadji 

importanti 21 u 28 u d-deskrizzjonijiet tal-miżuri rispettivi tagħhom. Barra minn hekk, 

iċ-Ċekja talbet li tiċċara r-rekwiżiti li jikkoinċidu tal-miri 36 u 37 u d-deskrizzjoni tal-

miżura tagħhom. Barra minn hekk, iċ-Ċekja talbet li tissimplifika u tneħħi l-

inkonsistenzi tal-istadju importanti 45, il-mira 46 u d-deskrizzjoni tal-miżura rispettiva 

tagħhom. Barra minn hekk, iċ-Ċekja talbet li tgħaqqad żewġ riformi u tiddelinea aħjar 

ir-rekwiżiti tal-mira 218, l-istadju importanti 220 u d-deskrizzjoni tal-miżura tagħhom. 

Barra minn hekk, iċ-Ċekja talbet li telimina l-ambigwitajiet tal-miri 137, 138 u d-

deskrizzjoni tal-miżura tagħhom u tissimplifikahom. Barra minn hekk, iċ-Ċekja talbet 

li taġġusta l-gruppi fil-mira tal-investimenti 1, 2 u 3 taħt il-komponent 2.10. Barra 

minn hekk, iċ-Ċekja talbet li tissimplifika l-indikatur tal-istadju importanti 11. Barra 

minn hekk, iċ-Ċekja talbet li testendi l-iskeda ta’ żmien għall-implimentazzjoni tal-

istadju importanti 66 u d-deskrizzjoni tal-miżura tiegħu u tispeċifikah aktar. Barra 

minn hekk, iċ-Ċekja talbet li testendi l-iskeda ta’ żmien għall-implimentazzjoni tal-

mira 261 u d-deskrizzjoni tal-miżura tagħha. Barra minn hekk, iċ-Ċekjatalbet li 

testendi l-kamp ta’ applikazzjoni u tiddelinea aħjar mill-istadju importanti preċedenti 

tal-mira 245. Barra minn hekk, iċ-Ċekjatalbet li tissimplifika l-istadju importanti 332. 

Barra minn hekk, iċ-Ċekja talbet li tiċċara l-linja bażi tal-mira 31. Barra minn hekk, iċ-

Ċekja talbet li tispeċifika l-indikatur tal-mira 38 u l-istadju importanti 182. Barra minn 

hekk, iċ-Ċekjatalbet li tiddelinea aħjar mill-istadju importanti preċedenti u tiċċara t-tip 

ta’ deċiżjoni meħtieġa fil-mira 106. Barra minn hekk, iċ-Ċekjatalbet li tiddelinea aħjar 

il-mira 141 mill-istadju importanti preċedenti. Barra minn hekk, iċ-Ċekjatalbet li 

tneħħi l-partijiet mhux relatati mar-rekwiżiti tal-istadju importanti 160. Barra minn 

hekk, iċ-Ċekjatalbet li tneħħi r-referenza għall-ammont baġitarju tal-mira 221. Barra 

minn hekk, iċ-Ċekjatalbet li tallinja l-formulazzjoni mat-termini tekniċi applikabbli u 

li tiċċara l-linja bażi tal-mira 5 u d-deskrizzjoni tal-miżura tagħha. Barra minn hekk, 

iċ-Ċekjatalbet li tiċċara l-linja bażi tal-mira 10. Barra minn hekk, iċ-Ċekja talbet li 

tneħħi dawk il-partijiet mhux relatati mar-rekwiżiti tal-istadju importanti 47 u d-

deskrizzjoni tal-miżura tiegħu. Barra minn hekk, iċ-Ċekja talbet li tispeċifika l-grupp 

ta’ riċevituri tal-mira 60 u d-deskrizzjoni tal-miżura tiegħu. Barra minn hekk, iċ-Ċekja 

talbet li twessa’ l-kamp ta’ applikazzjoni tal-mira 112 u d-deskrizzjoni tal-miżura 

tiegħu. Barra minn hekk, iċ-Ċekja talbet li tiċċara r-rekwiżiti li jikkoinċidu tal-miri 36 

u 37 u d-deskrizzjoni tal-miżura tagħhom. Barra minn hekk, iċ-Ċekja talbet li tallinja 

r-rekwiżiti man-natura u d-daqs tal-proġetti taħt il-mira 133 u mad-deskrizzjoni tal-

miżura tagħha. Barra minn hekk, iċ-Ċekja talbet li tinkludi aktar eżenzjonijiet 

possibbli taħt l-istadju importanti 276 u d-deskrizzjoni tal-miżura tagħha. Barra minn 

hekk, iċ-Ċekja talbet li twessa’ l-kamp ta’ applikazzjoni u tneħħi partijiet mhux relatati 

tal-mira 222 u d-deskrizzjoni tal-miżura tagħha. Barra minn hekk, iċ-Ċekja talbet li 

ċċaqlaq rekwiżit tal-istadju importanti 316 u d-deskrizzjoni tal-miżura tagħha għal 

miżura oħra. Barra minn hekk, iċ-Ċekja talbet li twessa’ l-kamp ta’ applikazzjoni u 

tallinja l-formulazzjoni tal-mira 327 u d-deskrizzjoni tal-miżura tagħha. Barra minn 

hekk, iċ-Ċekja talbet li tneħħi partijiet mhux relatati u li tispeċifika aktar id-

deskrizzjoni tal-miżura tal-investiment 1 taħt il-komponent 2.5. Id-Deċiżjoni ta’ 

Implimentazzjoni tal-Kunsill tat-8 ta’ Settembru 2021 jenħtieġ li tiġi emendata skont 

dan.  

(7) Wara t-tneħħija tal-miżuri skont l-Artikolu 21 tar-Regolament (UE) 2021/241, iċ-

Ċekja talbet ukoll li tuża r-riżorsi liberati bit-tneħħija tal-miżuri u t-tnaqqis fil-livell 

tal-implimentazzjoni tagħhom biex iżżid miżura ġdida waħda u żżid il-livell ta’ 

implimentazzjoni ta’ sitt miżuri. Dan jikkonċerna l-mira 24 taħt l-investiment 3 

(Ċibersigurtà) taħt il-komponent 1.2 (Sistemi ta’ Amministrazzjoni Pubblika Diġitali), 

l-istadju importanti 77 taħt l-investiment 3 (Ingawdu l-benefiċċji tad-diġitalizzazzjoni 

fil-qasam tal-politika tal-ippjanar spazjali u tal-kostruzzjoni) taħt il-komponent 1.6 

(Aċċelerazzjoni u Diġitalizzazzjoni tal-Proċess tal-Bini), il-mira 347 taħt ir-riforma 1 

(L-Att dwar il-Ġestjoni tad-Data u l-Aċċess Ikkontrollat għad-Data) taħt il-komponent 

1.7 (Trasformazzjoni Diġitali tal-Amministrazzjoni Pubblika), il-mira 348 taħt l-

investiment 1 (Applikazzjoni ta’ teknoloġiji moderni għall-infrastruttura ferrovjarja) 

taħt il-komponent 2.1 (Trasport Sostenibbli), il-mira 164 taħt l-investiment 3 Ġestjoni 

tas-siti ta’ Natura 2000 u speċijiet protetti ta’ pjanti u annimali) taħt il-komponent 2.9 

(Promozzjoni tal-Bijodiversità u l-Ġlieda Kontra n-Nixfa), il-miri 215, 216 u 289 taħt 

ir-riforma 1 (Żieda fl-effiċjenza, orjentazzjoni favur il-klijent u l-użu tal-prinċipji tat-

teħid ta’ deċiżjonijiet ibbażati fuq l-evidenza fl-amministrazzjoni pubblika) taħt il-

komponent 4.4 (Titjib tal-Effiċjenza tal-Amministrazzjoni Pubblika) u l-mira 299 taħt 

l-investiment 1 (Kostruzzjoni, rinnovazzjoni u aġġornament tan-networks ta’ 

distribuzzjoni) taħt il-komponent 7.1 (Enerġija rinnovabbli u infrastruttura tal-elettriku 

(REPowerEU)). Abbażi ta’ dan, iċ-Ċekja talbet li żżid il-mira 347 u l-mira 348. Barra 

minn hekk, iċ-Ċekja talbet li tissimplifika u tneħħi d-duplikazzjonijiet fil-miri 215 u 

216, u d-deskrizzjoni tal-miżura tagħhom, u li żżid il-livell ta’ implimentazzjoni 

meħtieġa tal-mira 24, l-istadju importanti 77, il-miri 164 u 289, u l-mira 299. Id-

Deċiżjoni ta’ Implimentazzjoni tal-Kunsill tat-8 ta’ Settembru 2021 jenħtieġ li tiġi 

emendata skont dan. 

(8) Iċ-Ċekja spjegat li l-istadju importanti 17 taħt l-investiment 1 (Żvilupp ta’ sistemi ta’ 

informazzjoni) taħt il-komponent 1.2 (Sistemi ta’ Amministrazzjoni Pubblika Diġitali) 

ma għadux jista’ jinkiseb kompletament, minħabba bidliet leġiżlattivi li jfixklu l-

implimentazzjoni. Abbażi ta’ dan, iċ-Ċekja talbet li tneħħi l-istadju importanti 

msemmi hawn fuq. Id-Deċiżjoni ta’ Implimentazzjoni tal-Kunsill tat-8 ta’ Settembru 

2021 jenħtieġ li tiġi emendata skont dan. 

(9) Iċ-Ċekja spjegat li l-istadju importanti 251, il-mira 252 u l-istadju importanti 253 taħt 

l-investiment 13 (Fond għall-iżvilupp ta’ teknoloġiji strateġiċi) taħt il-komponent 1.4 

(Ekonomija u Soċjetà Diġitali, Start-Ups Innovattivi u Teknoloġija Ġdida) totalment 

ma għadhomx jistgħu jinkisbu, minħabba l-implikazzjonijiet baġitarji tar-

rikostruzzjonijiet tal-għargħar. Abbażi ta’ dan, iċ-Ċekja talbet li temenda l-istadji 

importanti u l-miri msemmija hawn fuq. Id-Deċiżjoni ta’ Implimentazzjoni tal-Kunsill 

tat-8 ta’ Settembru 2021 jenħtieġ li tiġi emendata skont dan. 

(10) Iċ-Ċekja spjegat li l-mira 40 taħt l-investiment 2 (Kopertura tal-kurituri 5G u l-

promozzjoni tal-iżvilupp tal-5G) taħt il-komponent 1.3 (Networks Diġitali ta’ Kapaċità 

Għolja) parzjalment ma għadhiex tista’ tinkiseb, minħabba n-nuqqas ta’ 

applikazzjonijiet mill-atturi tas-suq. Abbażi ta’ dan, iċ-Ċekja talbet li temenda l-mira 

msemmija hawn fuq. Id-Deċiżjoni ta’ Implimentazzjoni tal-Kunsill tat-8 ta’ Settembru 

2021 jenħtieġ li tiġi emendata skont dan 

(11) Iċ-Ċekja spjegat li l-miri 103 u 104 taħt l-investiment 1 (Titjib tar-rendiment tal-bini 

tal-istat fl-użu tal-enerġija) taħt il-komponent 2.2 (Tnaqqis tal-Konsum tal-Enerġija 

fis-Settur Pubbliku), il-mira 151 taħt l-investiment 2 (Soluzzjonijiet ċirkolari fin-

negozji) taħt il-komponent 2.7 (Ekonomija Ċirkolari, Riċiklaġġ u Ilma Industrijali), il-

miri 277, 278 u 279 taħt l-investiment 4 (Żvilupp u modernizzazzjoni tal-infrastruttura 

fil-qasam tal-kura għat-tfal f’riskju) taħt il-komponent 3.3 (Modernizzazzjoni tas-

Servizzi tal-Impjiegi u l-Iżvilupp tas-Suq tax-Xogħol) u l-mira 219 taħt l-investiment 1 

(Żvilupp ta’ setturi kulturali u kreattivi reġjonali) taħt il-komponent 4.5 (Żvilupp tas-

Settur Kulturali u Kreattiv) parzjalment ma għadhomx jistgħu jinkisbu, minħabba l-

interess aktar baxx fis-sejħiet ippubblikati. Abbażi ta’ dan, iċ-Ċekja talbet li tnaqqas il-

miri msemmija hawn fuq. Id-Deċiżjoni ta’ Implimentazzjoni tal-Kunsill tat-8 ta’ 

Settembru 2021 jenħtieġ li tiġi emendata skont dan. 

(12) Iċ-Ċekja spjegat li l-mira 155 taħt l-investiment 1 (Għajnuna għall-investiment għar-

riġenerazzjoni ta’ siti abbandunati speċifiċi) taħt il-komponent 2.8 (Rivitalizzazzjoni 

ta’ Brownfield) parzjalment ma għadhiex tista’ tinkiseb, minħabba l-proċedura 

pendenti tal-awtoritajiet indipendenti. Abbażi ta’ dan, iċ-Ċekja talbet li testendi l-

iskeda ta’ żmien għall-implimentazzjoni tal-mira msemmija hawn fuq. Id-Deċiżjoni ta’ 

Implimentazzjoni tal-Kunsill tat-8 ta’ Settembru 2021 jenħtieġ li tiġi emendata skont 

dan. 

(13) Iċ-Ċekja spjegat li l-mira 180 taħt l-investiment 1 (Żvilupp ta’ siti akkademiċi ewlenin 

magħżula) taħt il-komponent 3.2 (Adattament tal-Programmi tal-Iskejjel) parzjalment 

ma għadhiex tista’ tinkiseb, minħabba restrizzjonijiet ta’ żmien li jirriżultaw minn 

fdalijiet arkeoloġiċi skoperti reċentement u riċerka relatata fil-qasam tal-kostruzzjoni. 

Abbażi ta’ dan, iċ-Ċekja talbet li tnaqqas l-implimentazzjoni tal-istadji importanti u l-

miri msemmija hawn fuq. Id-Deċiżjoni ta’ Implimentazzjoni tal-Kunsill tat-8 ta’ 

Settembru 2021 jenħtieġ li tiġi emendata skont dan. 

(14) Iċ-Ċekja spjegat li l-istadju importanti 311 taħt ir-riforma 3 (Ċentru tad-Data dwar l-

Elettriku) taħt il-komponent 7.2 (Appoġġ għad-deċentralizzazzjoni u d-

diġitalizzazzjoni tas-settur tal-enerġija (REPOWER EU)) parzjalment ma għadux jista’ 

jinkiseb, minħabba restrizzjonijiet teknoloġiċi relatati mas-servizzi tal-IT. Abbażi ta’ 

dan, iċ-Ċekja talbet li tnaqqas l-implimentazzjoni tal-istadji importanti u l-miri 

msemmija hawn fuq. Id-Deċiżjoni ta’ Implimentazzjoni tal-Kunsill tat-8 ta’ Settembru 

2021 jenħtieġ li tiġi emendata skont dan. 

(15) Il-Kummissjoni tqis li r-raġunijiet ippreżentati miċ-Ċekja jiġġustifikaw l-emenda/i 

skont l-Artikolu 21(2) tar-Regolament (UE) 2021/241, u d-Deċiżjoni ta’ 

Implimentazzjoni tal-Kunsill tat-8 ta’ Settembru 2021 jenħtieġ li tiġi emendata skont 

dan. 

Distribuzzjoni tal-istadji importanti u l-miri 

(16) Id-distribuzzjoni tal-istadji importanti u l-miri f’pagamenti parzjali jenħtieġ li tiġi 

modifikata biex tqis l-emendi għall-pjan u l-iskeda ta’ żmien indikattiva ppreżentata 

miċ-Ċekja. 

Valutazzjoni tal-Kummissjoni 

(17) Il-Kummissjoni tqis li l-emendi ppreżentati miċ-Ċekja ma jaffettwawx il-valutazzjoni 

pożittiva tal-RRP stabbilita fid-Deċiżjoni ta’ Implimentazzjoni tal-Kunsill tat-



 

MT 8  MT 

8 ta’ Settembru 2021 dwar l-approvazzjoni tal-valutazzjoni tal-RRP għaċ-Ċekja 

rigward ir-rilevanza, l-effettività, l-effiċjenza u l-koerenza tal-RRP mal-kriterji ta’ 

valutazzjoni stabbiliti fl-Artikolu 19(3), il-punti (a), (b), (c), (d),(da), (db), (e), (f), (g), 

(h), (i), (j) u (k). 

Kontribut għat-tranżizzjoni ekoloġika, inkluż il-bijodiversità 

(18) F’konformità mal-Artikolu 19(3), il-punt (e), u mal-Anness V, il-kriterju 2.5, tar-

Regolament (UE) 2021/241, l-RRP emendat fih miżuri li jikkontribwixxu fil-biċċa l-

kbira (Klassifikazzjoni A) għat-tranżizzjoni ekoloġika, inkluża l-bijodiversità, jew 

għall-indirizzar tal-isfidi li jirriżultaw minnha. Il-miżuri li jappoġġaw l-objettivi 

klimatiċi jammontaw għal ammont li jirrappreżenta 43,2 % tal-allokazzjoni totali tal-

RRP emendat u 98,6 % tal-kostijiet stmati totali tal-miżuri fil-kapitolu REPowerEU 

kkalkolat f’konformità mal-metodoloġija stabbilita fl-Anness VI tar-Regolament (UE) 

2021/241. F’konformità mal-Artikolu 17 tar-Regolament (UE) 2021/241, l-RRP 

emendat huwa konsistenti mal-informazzjoni inkluża fil-Pjan Nazzjonali għall-

Enerġija u l-Klima 2021-2030.  

(19) L-emendi li jikkonċernaw il-kontribuzzjoni għat-tranżizzjoni ekoloġika huma relatati 

mar-riallokazzjoni tar-riżorsi finanzjarji fost l-investiment 1 (Applikazzjoni ta’ 

teknoloġiji moderni għall-infrastruttura ferrovjarja) taħt il-komponent 2.1 (Trasport 

Sostenibbli), l-investiment 1 (Titjib tar-rendiment fl-użu tal-enerġija tal-bini tal-istat) 

taħt il-komponent 2.2 (Tnaqqis tal-Konsum tal-Enerġija fis-Settur Pubbliku), l-

investiment 4 (Għajnuna għax-xiri ta’ vetturi – vetturi (elettriċi, H2) għal kumpaniji 

privati) taħt il-komponent 2.4 (Mobbiltà Nadifa), investiment 2 (Soluzzjonijiet 

ċirkolari fin-negozji) taħt il-komponent 2.7 (Ekonomija Ċirkolari, Riċiklaġġ u Ilma 

Industrijali), investiment 2 (Ġestjoni tal-Ilma tax-xita f’agglomerazzjonijiet urbani), 

investiment 3 (Ġestjoni ta’ siti ta’ Natura 2000 u speċijiet protetti ta’ pjanti u annimali) 

u investiment 4 (Adattament tal-ekosistemi akkwatiċi, mhux forestali u tal-foresti 

għat-tibdil fil-klima) taħt il-komponent 2.9 (Promozzjoni tal-Bijodiversità u l-Ġlieda 

Kontra n-Nixfa), investiment 2 (Żieda fil-kapaċità tal-faċilitajiet ta’ qabel l-iskola), 

investiment 3 (Żvilupp u modernizzazzjoni tal-infrastruttura tal-kura soċjali) u 

investiment 4 (Żvilupp u modernizzazzjoni tal-infrastruttura tal-kura għat-tfal f’riskju) 

taħt il-komponent 3.3 (Modernizzazzjoni tas-Servizzi tal-Impjiegi u l-Iżvilupp tas-Suq 

tax-Xogħol), investiment 1 (Żvilupp ta’ linja ġdida ta’ strumenti ta’ kważi ekwità u ta’ 

self ekoloġiku li jappoġġaw l-intraprenditorija) taħt il-komponent 4.2 (Strumenti 

Ġodda ta’ Kważi-Ekwità għall-Promozzjoni tal-Intraprenditorija u l-Iżvilupp tal-Bank 

tal-Garanzija u l-Iżvilupp Ċek-Moravjan, (ČMZRB) bħala Bank Nazzjonali tal-

Iżvilupp), l-investiment 1 (Kostruzzjoni, rinnovazzjoni u aġġornament tan-networks 

ta’ distribuzzjoni) taħt il-komponent 7.1 (Enerġija rinnovabbli u infrastruttura tal-

elettriku (REPowerEU)) u r-riforma 3 (Ċentru tad-Data dwar l-Elettriku) taħt il-

komponent 7.2 (Appoġġ għad-deċentralizzazzjoni u d-diġitalizzazzjoni tas-settur tal-

enerġija (REPOWER UE)). Dan ma jinvolvi l-ebda bidla fil-kontribut ġenerali għall-

mira klimatika. Il-kamp ta’ applikazzjoni limitat tal-emendi ma jibdilx il-valutazzjoni 

ġenerali ta’ dan il-kriterju.  

Kontribut għat-tranżizzjoni diġitali 

(20) F’konformità mal-Artikolu 19(3), il-punt (f), u mal-Anness V, il-kriterju 2.6, tar-

Regolament (UE) 2021/241, l-RRP emendat fih miżuri li jikkontribwixxu fil-biċċa l-

kbira (Klassifikazzjoni А) għat-tranżizzjoni diġitali jew għall-indirizzar tal-isfidi li 

jirriżultaw minnha. Il-miżuri li jappoġġaw l-objettivi diġitali jammontaw għal ammont 

li jirrappreżenta 22,7 % tal-allokazzjoni totali tal-RRP ikkalkolata f’konformità mal-

metodoloġija stabbilita fl-Anness VII ta’ dak ir-Regolament.  

(21) L-emendi li jikkonċernaw il-kontribuzzjoni għat-tranżizzjoni ekoloġika huma relatati 

mar-riallokazzjoni tar-riżorsi finanzjarji fost l-investiment 4 (Servizzi diġitali għall-

utenti finali fil-qasam soċjali) taħt il-komponent 1.1 (Servizzi Diġitali għaċ-Ċittadini u 

n-Negozji), l-investiment 1 (Żvilupp u titjib ta’ sistemi ta’ informazzjoni individwali), 

l-investiment 3 (ċibersigurtà), l-investiment 5 (Top-up ta’ investiment fiċ-ċibersigurtà) 

u l-investiment 6 (Żvilupp ta’ sistemi ta’ informazzjoni fil-qasam soċjali) taħt il-

komponent 1.2 (Sistemi tal-Amministrazzjoni Pubblika Diġitali), investiment 2 

(Kopertura tal-kurituri 5G u promozzjoni tal-iżvilupp tal-5G) taħt il-komponent 1.3 

(Networks Diġitali ta’ Kapaċità Għolja), investiment 12 (Bini ta’ infrastruttura ta’ 

komunikazzjoni kwantistika) taħt il-komponent 1.4 (Ekonomija u Soċjetà Diġitali, 

Start-Ups Innovattivi u Teknoloġija Ġdida), investiment 4 (IPCEI Mikroelettronika u 

Teknoloġiji tal-Komunikazzjoni) taħt il-komponent 1.5 (Trasformazzjoni Diġitali tal-

Intrapriżi), riforma 1 (Implimentazzjoni tal-liġi l-ġdida dwar il-kostruzzjoni u liġi 

dwar it-tqassim f’żoni fil-prattika), investiment 1 (Ingawdu l-benefiċċji tad-

diġitalizzazzjoni fil-qasam tal-politika tal-ippjanar spazjali u tal-kostruzzjoni) taħt il-

komponent 1.6 (Aċċelerazzjoni u Diġitalizzazzjoni tal-Proċess tal-Bini), l-investiment 

1 (L-unifikazzjoni tad-dominji u l-ħolqien ta’ pjattaforma ta’ apprendiment), l-

investiment 3 (Il-ħolqien ta’ ċentru ta’ kuntatt tal-amministrazzjoni pubblika) u l-

investiment 4 (Il-ħolqien ta’ infrastruttura ċentrali tad-data) taħt il-komponent 1.7 

(Trasformazzjoni Diġitali tal-Amministrazzjoni Pubblika), l-investiment 1 (L-

applikazzjoni ta’ teknoloġiji moderni għall-infrastruttura ferrovjarja) taħt il-komponent 

2.1 (Trasport Sostenibbli), l-investiment 1 (Żvilupp ta’ politiki tas-suq tax-xogħol) taħt 

il-komponent 3.3 (Modernizzazzjoni tas-Servizzi tal-Impjiegi u l-Iżvilupp tas-Suq tax-

Xogħol) u r-riforma 1 (Żieda fl-effiċjenza, orjentazzjoni favur il-klijenti u l-użu tal-

prinċipji ta’ teħid ta’ deċiżjonijiet ibbażat fuq l-evidenza fl-amministrazzjoni pubblika) 

taħt il-komponent 4.4 (Titjib tal-Effiċjenza tal-Amministrazzjoni Pubblika). Dan 

jinvolvi żieda relattiva fil-kontribut ġenerali għall-mira diġitali. Il-kamp ta’ 

applikazzjoni limitat tal-emendi ma jibdilx il-valutazzjoni ġenerali ta’ dan il-kriterju.  

Kalkolu tal-kostijiet 

(22) F’konformità mal-Artikolu 19(3), il-punt (i), u l-Anness V, il-kriterju 2.9, tar-

Regolament (UE) 2021/241, il-ġustifikazzjoni pprovduta fl-RRP emendat dwar l-

ammont tal-kostijiet totali stmati tal-RRP hija moderatament (Klassifikazzjoni B) 

raġonevoli u plawżibbli, hija f’konformità mal-prinċipju tal-kosteffiċjenza u hija 

proporzjonata mal-impatt ekonomiku u soċjali nazzjonali mistenni. 

(23) Għall-valutazzjoni tal-kostijiet tal-RRP oriġinali fl-2021, iċ-Ċekja pprovdiet stimi li 

jiddependu fuq ġustifikazzjoni, evidenza u metodoloġija xierqa għall-maġġoranza tal-

kostijiet tal-miżuri inklużi fl-RRP. L-informazzjoni dwar il-kostijiet u d-dokumenti ta’ 

sostenn ġew moderatament ipprovduti. Ma kien hemm l-ebda indikazzjoni li se jkunu 

indeboliti r-raġonevolezza, il-plawżibbiltà u l-addizzjonalità ġenerali tal-istimi tal-

kostijiet. Il-kost totali stmata tal-RRP kien konformi mal-prinċipju tal-kosteffiċjenza u 

kien proporzjonata mal-impatt ekonomiku u soċjali nazzjonali mistenni. 

(24) Iċ-Ċekja pprovdiet stimi individwali tal-kost għall-biċċa l-kbira tal-investimenti u r-

riformi modifikati u ġodda b’kost assoċjat inkluż fl-RRP aġġornat, filwaqt li bbażat 

fuq għadd ta’ sorsi biex tiġġustifikahom. Għall-miżuri aġġornati, l-aġġornament huwa 

bbażat jew fuq l-istess riżultati tal-offerti mwettqa għal proġetti simili attwali inkella 

aġġustat fuqhom, jew saħansitra fuq ir-riżultati tal-offerti għall-istess proġett eżatt fejn 

tkun diġà bdiet l-implimentazzjoni tiegħu. Għall-miżuri li għadhom kif ġew introdotti, 

il-kostijiet ġew ikkalkolati bl-użu ta’ approċċi minn isfel għal fuq, b’referenza għall-

prezzijiet tas-suq jew il-prezzijiet ta’ unitajiet simili f’investimenti tal-passat għall-

fatturi ewlenin tal-kost, jew mill-kalkolu tal-kostijiet derivat mid-data tal-kostijiet ta’ 

investimenti simili mwettqa. B’riżultat ta’ dan, l-istimi tal-kostijiet għall-biċċa l-kbira 

tal-miżuri fl-RRP huma meqjusa raġonevoli. L-ammont tal-kostijiet totali stmati tal-

RRP huwa konformi man-natura u t-tip tar-riformi u l-investimenti previsti. B’riżultat 

ta’ dan, l-istimi tal-kostijiet għall-biċċa l-kbira tal-miżuri fl-RRP huma meqjusa 

plawżibbli. Iċ-Ċekja pprovdiet biżżejjed informazzjoni u evidenza li l-ammont tal-

istimi tal-kostijiet totali mhuwiex kopert minn finanzjament eżistenti jew ippjanat tal-

Unjoni. Fl-aħħar nett, il-kost totali stmat tal-RRP huwa konformi mal-prinċipju tal-

kosteffiċjenza u proporzjonali mal-impatt nazzjonali, ekonomiku u soċjali mistenni.  

(25) F’konformità mal-Artikolu 4(4) tar-Regolament (UE) 2024/795, iċ-Ċekja qieset bħala 

kwistjoni ta’ prijorità proġetti li ngħataw Siġill tas-Sovranità skont l-Artikolu 4(1) tar-

Regolament (UE) 2024/795. Madankollu, iċ-Ċekja qieset li l-ebda proġett li ngħata 

Siġill tas-Sovranità ma kellu jiġi inkluż fl-RRP emendat minħabba t-tnaqqis tal-kost 

totali stmat tal-RRP. 

Valutazzjoni pożittiva 

(26) Wara l-valutazzjoni pożittiva mill-Kummissjoni tal-RRP emendat meta nstab li l-RRP 

jikkonforma b’mod sodisfaċenti mal-kriterji għall-valutazzjoni stabbiliti fir-

Regolament (UE) 2021/241, f’konformità mal-Artikolu 20(2) u l-Anness V ta’ dak ir-

Regolament, jenħtieġ li jiġu stabbiliti r-riformi u l-proġetti ta’ investiment meħtieġa 

għall-implimentazzjoni tal-RRP emendat, l-istadji importanti, il-miri u l-indikaturi 

rilevanti, u l-ammont li għandu jsir disponibbli mill-Unjoni għall-implimentazzjoni 

tal-RRP emendat fil-forma ta’ appoġġ finanzjarju mhux ripagabbli. 

Kontribuzzjoni finanzjarja 

(27) Il-kostijiet totali stmati tal-RRP emendat taċ-Ċekja huma ta’ EUR 8 859 681 267. 

Peress li l-ammont tal-kostijiet totali stmati tal-RRP emendat huwa ogħla mill-

kontribuzzjoni finanzjarja massima aġġornata disponibbli għaċ-Ċekja, il-

kontribuzzjoni finanzjarja ddeterminata f’konformità mal-Artikolu 4a tar-Regolament 

(UE) 2021/1755 tal-Parlament Ewropew u tal-Kunsill u l-Artikolu 20(4) u l-

Artikolu 21a(6) tar-Regolament (UE) 2021/241 allokata għall-RRP emendat għaċ-

Ċekja jenħtieġ li tkun ugwali għal EUR 8 409 179 142. Għalhekk, il-kontribuzzjoni 

finanzjarja disponibbli għaċ-Ċekja tibqa’ l-istess. 

Self 

(28)  Sabiex jiġu appoġġati riformi u investimenti addizzjonali, sar disponibbli għaċ-Ċekja 

appoġġ totali fil-forma ta’ self ta’ EUR 818 136 635 permezz tad-Deċiżjoni ta’ 

Implimentazzjoni tal-Kunsill tas-17 ta’ Ottubru 2023. Wara t-tneħħija tal-investiment 

13 (Fond għall-iżvilupp ta’ teknoloġiji strateġiċi) taħt il-komponent 1.4 (Ekonomija u 

Soċjetà Diġitali, Start-Ups Innovattivi u Teknoloġija Ġdida) u t-tneħħija tal-istadju 

importanti 246 taħt l-investiment 4 (Servizzi diġitali għall-utenti finali fil-qasam 

soċjali) taħt il-komponent 1.1 (Servizzi Diġitali għaċ-Ċittadini u n-Negozji), il-mira 

249 taħt l-investiment 6 (Żvilupp ta’ sistemi ta’ informazzjoni fil-qasam soċjali) taħt 

il-komponent 1.2 (Sistemi ta’ Amministrazzjoni Pubblika Diġitali) u l-mira 255 taħt l-

investiment 4 (IPCEI Mikroelettronika u Teknoloġiji tal-Komunikazzjoni) taħt il-

komponent 1.5 (Trasformazzjoni Diġitali tal-Intrapriżi) u t-tnaqqis fl-implimentazzjoni 

tal-mira 248 taħt l-investiment 5 (Żieda tal-investiment fiċ-ċibersigurtà) taħt il-

komponent 1.2 (Sistemi ta’ Amministrazzjoni Pubblika Diġitali) skont l-Artikolu 21 

tar-Regolament 2021/241, iċ-Ċekja ma talbitx li tuża r-riżorsi ta’ self liberati biex 

tappoġġa miżuri ġodda jew biex iżżid il-livell ta’ implimentazzjoni tal-miżuri eżistenti 

fl-RRP. L-ammont tal-kostijiet totali stmati tal-RRP huwa inqas mill-kontribuzzjoni 

finanzjarja kkombinata disponibbli għaċ-Ċekja u l-appoġġ fil-forma ta’ self li kien sar 

disponibbli għaċ-Ċekja permezz tad-Deċiżjoni ta’ Implimentazzjoni tal-Kunsill tas-17 

ta’ Ottubru 2023. Għalhekk, l-appoġġ totali fil-forma ta’ self disponibbli għaċ-Ċekja 

jenħtieġ li jitnaqqas għal EUR 448 441 580. 

(29) Għaldaqstant, id-Deċiżjoni ta’ Implimentazzjoni tal-Kunsill tat-8 ta’ Settembru 2021 

dwar l-approvazzjoni tal-valutazzjoni tal-RRP għaċ-Ċekja jenħtieġ li tiġi emendata 

skont dan. Għal raġunijiet ta’ ċarezza, jenħtieġ li l-Anness ta’ dik id-Deċiżjoni ta’ 

Implimentazzjoni tal-Kunsill jiġi sostitwit kompletament, 

ADOTTA DIN ID-DEĊIŻJONI:  

Artikolu 1 

Id-Deċiżjoni ta’ Implimentazzjoni tal-Kunsill tat-8 ta’ Settembru 2021 dwar l-approvazzjoni 

tal-valutazzjoni tal-pjan għall-irkupru u r-reżiljenza għaċ-Ċekja hija emendata kif ġej: (1) L-

Artikolu 1 huwa sostitwit b’dan li ġej:  

“Artikolu 1 

Approvazzjoni tal-valutazzjoni tal-RRP 

Il-valutazzjoni tal-RRP modifikat taċ-Ċekja fuq il-bażi tal-kriterji previsti fl-Artikolu 19(3) 

tar-Regolament (UE) 2021/241 hija approvata. Ir-riformi u l-proġetti ta’ investiment skont l-

RRP, l-arranġamenti u l-iskeda ta’ żmien għall-monitoraġġ u l-implimentazzjoni tal-RRP, 

inkluż l-istadji importanti u l-miri rilevanti u l-istadji importanti u l-miri addizzjonali relatati 

mal-pagament tas-self, l-indikaturi rilevanti marbuta mal-issodisfar tal-istadji importanti u l-

miri previsti, u l-arranġamenti biex il-Kummissjoni tagħti aċċess sħiħ għad-data rilevanti 

sottostanti huma stabbiliti fl-Anness ta’ din id-Deċiżjoni.”; 

 

1. (3) fl-Artikolu 2a, il-paragrafu 1 huwa sostitwit b’dan li ġej: 

“1. L-Unjoni għandha tqiegħed għad-dispożizzjoni taċ-Ċekja li jammonta għal massimu ta’ 

EUR 448 441 580.” 

(4) l-Anness huwa sostitwit bit-test fl-Anness ta’ din id-Deċiżjoni. 

Artikolu 2 

Destinatarju 

Din id-Deċiżjoni hija indirizzata lir-Repubblika Ċeka. 

Magħmul fi Brussell, 

 Għall-Kunsill 

 Il-President 

